
– Det skjer eit genera-
sjonsskifte i Bondalen
no. Dei næraste åra
skal dei fleste bruk
skifte eigarar. Får dei
ikkje langsiktige vilkår,
veit vi korleis det går.

• Kjell Arne Steinsvik
kas@morenytt.no

Dette seier Ole Stokke. I ein
mannsalder har han drive gard
på Stokke i Bondalen.

I oktober 2012 tok dottera
Linda og sambuaren hennar
over gardsdrifta. For Linda var
det eit naturleg val å drive fa-
miliegarden frå 1860 vidare.
– Eg var ikkje i tvil om at eg

skulle ta over drifta. Eg har all-
tid vore interessert i dyr og
gardsdrift, og eg har lyst å bu
her. Garden er heller ikkje
tungvint å drive, så eg såg at eg
kunne greie det, seier ho.
Sjølv arbeider ho i femti pro-

sent stilling på sjukehuset.
Mannen arbeider i hundre pro-
sent stilling. Med turnusarbeid
vert det mykje fritid til å drive
garden.
– Eg var så heldig at eg fann

ein mann som også var interes-
sert. Utan han, hadde ikkje
dette gått, seier Stokke.

– Er nøydd å investere
At garden allereie var godt
oppgradert og lett å drive, var
også avgjerande. Ole Stokke
seier han heilt medvite har in-
vestert i nytt utstyr og oppgra-
dert fjøsen med tanke på at
dottera skulle ta over.
– Stoppar ein å investere, går

det fort i nedoverbakke. Går
ein heilt ned, kjem ein seg ikkje
opp att. Ein er nøydd å inves-
tere heile tida, seier han.
– Det viktigaste då er at ein

har ein langsiktig politikk som

gjer det trygt å gjere investe-
ringar.

Rammevilkår
Torsdag hadde stortingsrepre-
sentant Fredric Holen Bjørdal
(Ap) invitert seg sjølv til gards
for å få eit innblikk i gardsdrift
og landbrukspolitikk. Med seg
hadde han mellom andre leiar
Knut Hustad i Hjørundfjord
bondelag og leiaren i Møre og
Romsdal bondelag, Inge Mar-
tin Karlsvik. Karlsvik stadfesta
at ein stabil landbrukspolitikk
og rom for investeringar er es-
sensielt.
– Det viktigaste er at vi har

stabile rammevilkår, med ein

økonomi som gjer at ikkje bon-
den berre har inntekt, men at
han og kan fornye driftsappa-
ratet på ein fornuftig måte.

Innblikk
Holen Bjørdal syntest gardsbe-
søket gav eit nyttig innblikk i
kvar
– Landbrukspolitikken er ei

av sakene der det er størst skil-
nad mellom ny og gamal regje-
ring. Då er det viktig for meg
som skal manøvrere i dette å
forstå kvifor vi har vår posisjon
og kvifor skilnadene i land-
brukspolitikken er så store,
seier Holen Bjørdal.

– Treng langsiktig politikk

Generasjonsskifte:GardbrukarOleStokkeer heldig oghar ein arvtakar til famliegarden.DotteraLinda tokover drifta i oktober 2012. Det er ingen sjølvfølgje no til dags. Stortingspoliti-
kar FredricHolenBjørdal (Ap) fekkmåndagei innføring i landbrukspolitikk og kva sommåtil for å hindre at smågardsbruk vert lagt ned.

(NPK): Medan eit regjeringsut-
val helst vil ha kommunar
medminimum 15.000 innbyg-
gjarar, viser det nyaste kom-
munebarometeret at folk
trivst best i mindre kommu-
nar.
Berre tretten av dei femti

beste kommunane som er
rangerte som dei beste å bu i,
har over 15.000 innbyggjarar,
ifølgje kommunebarometeret
utarbeidd av Kommunal Rap-
port.
Høylandet i Nord-Trøndelag

med 1.263 innbyggjarar topp-
ar lista. Deretter følgjer Lom
med 2.364 innbyggjarar og
Leikanger med eit folketal på
2.255.
Signy Irene Vabo, som leier

ekspertutvalet til regjeringa,
seier til NRK at ho meiner re-
sultatet heng saman med at
eldre og personar med lågare
utdanning, som det er fleire
av i små kommunar, ofte sva-
rar positivt på denne type un-
dersøkingar.
I tillegg meiner ho at små

kommunar har fordel av hø-
gare inntekter og difor kjem
godt ut.
Ordførar i Leikanger Olav

Lunden (Ap) trur på si side
fram nærleiken til innbyggja-
rane har mykje å seia.
– Eg trur at dersom du har

lengre avstand til ting, så vil
tenestene også bli litt meir ut-
vatna og ikkje lagt så mykje
sjel i, seier han.

